
Қоғамдық қатынастарды құқықтық рет-
теу мен қорғаудың тетігі – ұлттық заңнама 
бүгінгі күні экономиканың түрлі саласы-
на тиесілі нормативтік құқықтық актілердің 
үлкен ауқымын білдіреді. Осындай маңызды 
нормативтік құқықтық актілердің бірі 
азаматтық қатынастардың көптеген сала-
лары үшін құқықтық бастау болып табыла-
тын Қазақстан Республикасының Азаматтық 
кодексі.

Қазақстан Республикасы Президентінің 
2014 жылғы 17 қаңтардағы «Қазақстан жолы 
– 2050: Бір мақсат, бір мүдде, бір болашақ» 
атты Қазақстан халқына Жолдауында, Ел-
басы Қазақстанның әлемдегі ең дамыған 30 
елдің қатарына кіру тұжырымдамасында 
алдағы жұмыстың ұзақмерзімді басымдықтары 
белгіленгендігін және бірқатар басым 
бағыттар бойынша мәселелердің шешімін табу 
керектігін атап өте отырып, оның ішінде қазақ 
тіліне де қатысты өзінің тұжырымдамалық 
ойын білдірген болатын: «Қазақ тілі бүгінде 
ғылым мен білімнің, интернеттің тіліне айнал-
ды. Қазақ тілінде білім алатындардың саны 
жыл өткен сайын көбейіп келеді. Еліміз бой-
ынша мемлекеттік тілді оқытатын 57 орталық 
жұмыс істейді. Олардан мыңдаған азаматтар 
қазақ тілін үйреніп шықты, әлі де үйренуде. 
Былтырғыға қарағанда биыл қазақ тілін білемін 
деген өзге ұлт өкілдерінің саны 10 пайызға 
өскен. Бұл да біраз жайттан хабар береді. Тек 
соңғы 3 жылда мемлекеттік тілді дамытуға ре-

спублика бойынша 10 миллиард теңге бөлінді. 
Енді ешкім өзгерте алмайтын бір ақиқат бар. 
Ана тіліміз Мәңгілік Елімізбен бірге Мәңгілік 
тіл болды! Оны даудың тақырыбы емес, ұлттың 
ұйытқысы ете білгеніміз жөн» дей отырып, 
«біздің Стратегия-2050-дегі басты мақсаттарға 
жетуді көздейтін барлық іс-әрекеттеріміз нақты 
қағидаттарға негізделуге тиіс» екендігін баса 
атап өтті [1]. 

Сондықтан, қоғамдық қатынастардағы бо-
лып жатқан түрлі өзгерістер қолданыстағы 
нормативтік құқықтық актілерді уақытылы 
қайта қарап, құқықтық жетілдіруді, оның 
ішінде заң мәтіндерін ресми заң тілі мен 
терминологиялық нормаларға сай әзірлеуді 
талап ететіндігін атауға болады. Заң әрқашан 
тіл арқылы бейнеленетіндігі белгілі, сол 
тілдің көмегімен халықтың еркі мен санасына, 
қоғамдық қатынастардың сапасына ықпал етеді. 
Заң нормасының айқын да, дәл әрі ұғынықты 
болуы міндетті екендігі сөзсіз. 

Қазіргі кезде қазақ тіліндегі заң терминоло-
гиясы қайта түлеу, қалыптасу жолында келе жа-
тыр. Бірақ бұл жолдың жиырма жылдан астамға 
созылған бұралаң бұлғақ жолға айналғандығы 
көңілге қаяу түсіреді. Бұл кезекте, біз 
қолданыстағы Азаматтық кодекстің құқықтық 
нормасына нұқсан келтіретін түсініксіз, әртүрлі 
ұғымдар мен терминдердің пайдаланылу-
ын жоюды, ресми құжаттық стильдің, яғни, 
баяндаудағы ресмилік, сөздердің тура мағынада, 
бір мәнде пайдаланылуы, белгісіз ұғымдардың 

ҚАЗАҚСТАН РЕСПУБЛИКАСЫНЫҢ 
АЗАМАТТЫҚ КОДЕКСІНІҢ ҰҒЫМДЫҚ КЕМШІЛІКТЕРІ 

МЕН ОРФОГРАФИЯЛЫҚ МӘСЕЛЕЛЕРІ

Дәулетханова Әсия Әлімғазықызы,
ҚР Заң шығару институты 

Құқықтық мониторинг орталығы талдау 
және құқықтық мониторинг секторының 

аға ғылыми қызметкері, 
заң ғылымдарының кандидаты

Тұрарова Жұмакүл Мұхтарқызы, 
ҚР Заң шығару институты 

Лингвистика орталығының НҚА 
және халықаралық шарттар 

жобаларына ғылыми лингвистикалық 
сараптамасекторының аға ғылыми қызметкері

пайдаланылмауына баса назар аударуды қажет 
ететіндігіне тоқталамыз.

Бұл ретте, Қазақстан Республикасы 
Азаматтық кодексінің Жалпы және Ерек-
ше бөлімдерінің қазақ тіліндегі мәтініндегі 

грамматикалық қателермен қоса, мағынасы 
күңгірт, мәні анықталмаған мынадай сөздер 
мен сөз тіркестерінің пайдаланылғандығына 
мысал келтіруге болады. 

Бұл кемшіліктердің ұғымды әртүрлі 
түсінуге, бір-біріне қайшы әртүрлі ұғым 
ретінде пайдалануға әкелетін заң стилі мен 
терминологиясының сақталмауына бірден 
бір мысал болатындығын атай отырып, осы 
ұғымдардың заңнамадағы нақты қандай ұғымды 
білдіретіндігін қарастырып көрелік. Мәселен, 
Қазақстан Республикасының кейбiр заңнамалық 
актiлерiне атқарушылық iс жүргiзу мәселелерi 
бойынша өзгерiстер мен толықтырулар енгiзу 
туралы Қазақстан Республикасының 2006 
жылғы 22 маусымдағы        № 147 Заңында 
Атқару құжаттары бойынша өндiрiп алуды 
қолдануға болмайтын мүлiктердiң тiзбесiне 
енген мүліктердің қатарында «шаруашылық 
құрылыстары» («хозяйственные постройки») 
деген нақты ұғым берілген болса, «Қазақстан 
Республикасындағы бағалау қызметі туралы» 
Қазақстан Республикасының 2000 жылғы 30 
қарашадағы № 109 Заңында:

«6-1-бап. Салық салу объектілерінің құнын 
айқындау саласындағы мемлекеттік монополия

1. Салық салу объектілерінің (тұрғынжайдың, 
саяжай құрылысының, аяқталмаған құрылыс 
объектісінің, салқын жапсаржайдың, 
шаруашылық (қызметтік) құрылыстың, 
шығыңқы ірге қабатының, тұрғынжай 
жертөлесінің, гараждың) құнын айқындау 
жөніндегі қызмет мемлекеттік монополияға 
жатады және оны Қазақстан Республикасының 
заңнамасына сәйкес Қазақстан Республикасы 
Үкіметінің шешімі бойынша құрылған 
республикалық мемлекеттік қазыналық 
кәсіпорындар жүзеге асырады.» деп көрсете 
отырып, салық салынатын құрылыс объектілері 
аталады. 

Осы нормада аталған құрылыс түрлерінің 
кейбіріне Қазақстан Республикасы Әділет 
министрінің 2014 жылғы 13 ақпандағы № 57 
бұйрығымен бекітілген «Жылжымайтын мүлік 
объектілеріне бастапқы және кейінгі мемлекеттік 
техникалық тексеру нұсқаулығында» мынадай 
анықтамалар беріледі: «жапсарлас салынған 
құрылыс - құрылысқа қатысты көмекші 

болып табылатын оның күрделі сыртқы 
қабырғаларынан тысқары салынған және 
онымен бір (немесе одан да көп) ортақ күрделі 
қабырғасы болатын немесе негізгі құрлыстың 
үстінен салынатын құрылыстың бөлігін айтады. 
Жапсарлас құрылыстың негізгі қабырғамен 
өзінің ішкі байланысы болады. Оған: жапсарлас 
салынған ас бөлмесі, тұрғын жапсарлас 
құрылыс, ауыз үй, тамбурлар, дәліз, кіру топтары 
және тағы басқалар жатады. Барлық жапсарлас 
салынған құрылыстар жылытылатын және суық 
(ауыз үй, тамбур, дәліз, және басқа да жапсарлас 
салынған құрылыстар) болып бөлінеді;», 
«құрылыс - бір немесе бірнеше бөліктерден 
тұратын, бір тұтастықты құрайтын құрылыс. 
Іргетасының мақсаты мен оның материалына 
байланысты емес бөліктерінің арасындағы 
байланыстарымен бірге ортақ қабырғасы мен 
іргетасының біртұтастық белгісі», «қызметтік 
құрылыс деп жер учаскесінде негізгіге қатысты 
кейінгі орындағы маңызға ие құрылысты айтады. 
Қызметтік құрылыстарға сарайлар, гараждар, 
моншалар мен басқалар жатады». 

Сонымен бірге, «Әр шаруашылық бойынша 
есепке алуды жүргізу және тіркеу жазбаларын 
жүргізуді ұйымдастыру нысандары бойынша 
статистикалық әдіснаманы бекіту туралы» 
Қазақстан Республикасының Статистика 
агенттігі төрағасының 2010 жылғы 10 
маусымдағы № 136 бұйрығының 26-тармағында: 
«26. VI бөлім «1 қаңтардағы ауыл шаруашылығы 
өнімдерін сақтауға және мал ұстауға арналған 
құрылыстар, басқа да құрылыстар.

«Ауыл шаруашылығы малдарын ұстауға 
арналған құрылыстар» жолы бойынша бос 
жолдарда құрылыстың түрлері көрсетіледі: ірі 
қара мал, шошқа, қой мен ешкі, жылқы, өзге де 
малдар, құс ұстауға және малдарды бірге ұстауға, 
басқа да түрлеріне арналған, сондай-ақ мал 
орындарының жалпы саны көрсетіледі» деген 
норма қамтылған. Сондай-ақ, «Тұрғын үйге 
меншік құқығын қорғауға байланысты дауларды 
шешудің кейбір мәселелері туралы» Қазақстан 
Республикасы Жоғарғы Сотының 2007 жылғы 

16 шілдедегі № 5 нормативтік қаулысында «Өз 
бетімен салынған құрылыс», (самовольная 
постройка), құрылыс (постройка) деген 
ұғымдар пайдаланылады. Аталған «құрылыс» 
(«постройка») ұғымын «қора-қопсы» деп аудару 
мағынасын ашпайтындығын, ұғымдық мәні 
кең, әрі әртүрлі саланың объектілеріне қатысты 
болатын ұғымды қамтитындығын көреміз.

Осындай лексикалық-стильдік кемшіліктерге 
ұғымдары көмескіленген, норманы қолдану 
барысында қате түсінуге әкелетін Азаматтық 
кодекстің жоғарыда көрсетілген баптарындағы 
«жануарлардың өлiм-жiтiмi мен iске жарамай 
қалғаны үшін» (за гибель и порчу животных, 
«рабочего и крупного рогатого скота»), «жұмыс 
малы мен iрi қараны» (рабочего и крупного 
рогатого скота) деген тіркестерді де мысалға 
келтіруге болады.

Азаматтық кодекстің қазақ тіліндегі 
мәтініне егжей-тегжейлі талдау жүргізетін 
болсақ көптеген грамматикалық, оның ішінде 

орфографиялық кемшіліктерді де кездестіруге 
болатындығына көз жеткіземіз. 

Тіл білімі теориясынан белгілі «орфография» 
сөзі грек тілінде orthographia, orthos – дұрыс 
және grapho – жазу, жазамын деген ұғымды 
білдіреді. Ол тіл білімінің грамматика 
саласында қамтылатын жазудың бірыңғай 
ережелерінің жүйесі. Бұл дыбыстарды әріппен 
белгілеуге қатысты мәселелер: кейбір әріптердің 
қолданылуы, түбір сөздер мен қосымшалардың 
жазылуы, сөздердің бірге, бөлек және дефис 
арқылы жазылуы, шылаулардың жазылуы, 
сөздерді тасымалдау, бас әріптің қолданылуы [2, 
159 б.]. 

Сонымен, Азаматтық кодекстің мәтіні 
бойынша орфографиялық норманың 
сақталмауына қатысты мынадай мысалдарды 
атауға болады [3, 4]. Мысалы, кейбір әріптердің 
қолданылуы, түбір сөздер мен қосымшалардың 
жазылуы: 



№ 2 (34) 2014 ж. Қазақстан Республикасы Заң шығару институтының жаршысы  104

Сондай-ақ, сөздердің бірге, бөлек және дефис арқылы жазылуы:

Сөздерді тасымалдауда әсіресе, сан есім 
сөздерін тасымалдауда, сан есімдерді бөліп 
жазу жиі кездеседі. Сондай-ақ тіл нормасын 
сақтамаушылық сан есімді жаза отырып, 
сөзге көптік жалғауларын жалғау сияқты 
қолданыстағы көптеген заңнама мәтінінде 
ұдайы кездесетін кемшілік болып отыр.

Азаматтық кодекстің мәтінінен жинақталған 
аталған орфографиялық кемшіліктерге ұқсас 
кемшіліктерді қолданыстағы заңнамадағы басқа 
да салалық нормативтік құқықтық актілерден де 
анықтауға болады. Бұл жерде Азаматтық кодекс 
талқыға түсіп отырған бір объекті ғана. 

Азаматтық кодекске, сондай-ақ өзге де 
нормативтік құқықтық актілерге жылма жыл 
түзетулер енгізіліп отырады, ал келешекте 

оларды әзірлеу барысында стильдік және 
терминологиялық талдаулардың нәтижелері 
мен қорытындыларын ескере отырып, жетілдіру 
жұмыстарын жүргізуді қолға алу кезек күттірмес 
мәселенің бірі деуге болады.

Аталған жұмыстар заң жобасын әзірлеу 
жұмыстары бойынша біліктілігі жоғары 
мамандардың немесе заң терминдерімен 
аударма жұмысындағы тәжірибиелі лингвист 
мамандардың қатыстырылуымен жүргізілуі 
қажет. 

Оған қоса, заң мәтіндерін әзірлеумен 
айналысатын мамандардың заң стилі мен 
терминологиясы бойынша тәжірибелерін ұштау 
мақсатында біліктілікті жетілдірудің, сондай-ақ 
күнделікті заң жобаларын әзірлеу жұмыстарында 

қажетті оқу-әдістемелік құралдарды пайдалана 
білудің де орны ерекше. 

Осы орайда, пайдалануға болатын оқу 
құралдары ретінде мынадай әдебиеттерді атауға 
болады:

1. Сыздықова Р. Қазақ орфографиясы мен 
пунктуациясы жайында анықтағыш. Өңделіп, 
толықтырылған екінші басылым. – Алматы: 
Мектеп, 1974. – 138 б.

2. Орфографиялық сөздік / құраст.: Н. Уәлиұлы 
және т.б. - Алматы: Тіл білімі институты, 2007. – 
480 б.

3. Мұсабекова Ф. Қазіргі қазақ тілінің 
пунктуациясы. – Алматы: Ана тілі, 1991. – 128 б.

4. Қазақ тілінің орфографиялық сөздігі / авт. 
бірл.: Қ. Есенова, Н. Әміржанова, С. Жапақов, 
Қ. Күдеринова, А. Фазылжанова және т.б. – 
Алматы: Арыс, 2005. - 477 б.

5. Құрманбайұлы Ш. Терминтану (оқу 

құралы). - Астана, 2009. – 160 б.
6. Заңнама терминдерінің қазақша-орысша, 

орысша-қазақша сөздігі (лингвистикалық 
сараптама жасаушыларға көмекші құрал) (30 
мың термин мен атаулар). Құрастырған және 
жалпы редакциясын басқарған М.А. Айымбетов. 
- Қарағанды: Экожан, 2011. - 483 б. 

Олай болса, әзірленетін заң жобаларының 
қазақ тіліндегі мәтіндерінің сапасын жетілдірудің 
әдіс-тәсілі заң жобаларына лингвистикалық 
сараптама жүргізу немесе жұмыс топтарының 
пысықтау жұмыстары ғана болып қана қоймай, 
бір орталыққа жұмылдырылған салалық 
нормативтік құқықтық актілердің тілдік нормаға 
сәйкестігін анықтау бөлігіндегі мониторинг 
жүргізумен ұштастырылған жұмыстың 
нәтижелерін қорыту болуы қажет екендігін атап 
өту керек.

Мақалада қазақ тіліндегі заң терминологиясының проблемалары Қазақстан Республикасы 
Азаматтық кодексінің мысалында лексикалық және орфографиялық ережелерді дұрыс қолдану 
көзқарасы тұрғысынан қарастырылған.

Түйін сөздер: заң терминологиясы, заң нормасы, тілдік норма, ұғымдар мен терминдер, қазақ 
тілінің ресми құжаттық стилі.

В статье рассматриваются проблемы юридической терминологии с точки зрения корректного 
применения лексических и орфографических правил казахского языка на примере Гражданского 
кодекса Республики Казахстан.

Ключевые слова: юридическая терминология, правовая норма, языковая норма, понятия и 
термины, официально-деловой стиль казахского языка.

The problems of using legal terminology in regard to correct application of lexical and spelling rules of 
the Kazakh language on the example of the Civil code of the Republic of Kazakhstan are being enlightened 
(contemplated) in the article.

Keywords: legal terminology, legal norm, language norm, concepts and terms, formal-business style of 
the Kazakh language.

